
ce de Nauarre, Monſieur le Cardinal de
Bourbon, Monſieur le Prince de Cõdé,
& autres Princes & grans Seigneurs.

La reſponce du Roy entendue, leſd.
Maire & Eſcheuins monterẽt à Cheual,
& s’en retournerent en diligence à la ville,
pour y dõner ordre, afin de venir receuoir 
le Roy à la porte ſelõ la couſtume.

Le Roy s’arreſta auant que entrer en
la Ville à ſainct Anthoine, en enſuyuant
la coſtume louable de ſes predeceſſeurs
& trouua le feſtin preparé, auec vn beau
Cheual tout fraiz, ſur lequel il monta
pour entrer en la Ville de Troye.

Aupres d’icelle Egliſe eſtoiẽt les Cordeliers 
& Iacopĩs pour luy faire hõneur.

Et quand le Roy vint à la porte du Belfroy 
pour entrer en la ville, eſtoiẽt deuãt
icelle meſsieurs les Maire & Eſcheuins
pour luy preſenter les Clefz de la Ville.

En luy donnant icelles Clefz, le Maire 
feit vne belle Harangue, à laquelle le

